IL-KEBBIES TAL-FANALI

Wiehed mill-isbah mumenti tal-Vizta Pastorali li gieghed naghmel huma z-zjajjar fil-familji.
Hemmbhekk ged niltaga’ mar-realta umana. Nintebah li mhux kulma jleqq huwa deheb, ghax
ghalkemm minn barra d-djar taghna huma sbieh, f’xi whud minnhom hemm drammi u
esperjenzi li jafu jtagqlu l-qalb.

Ghandi f’mohhi dik l-anzjana li qed tghix wahidha. It-toqol tas-solitudni taghha huwa
mzewweg ma’ biza’ li jibda diehel f’darha ma’ nzul ix-xemx peress li Zzmien ilu xi ghefiered
dahlu girfulha I-ftit mahzun li kellha.

Qed niftakar f’dik il-familja fejn hemm persuna b’dizabbilta li tiddependi ghal kollox mill-
ohrajn. Minghajr ebda hjiel ta’ dubju I-genituri jghixu ghal dan il-wild. Ix-xena tal-missier
jakkarezza b’dawk l-idejn golfi tieghu tibgaghli impressa. Ghalkemm il-genituri huma
totalment dedikati u jaghmlu l-ilma jizfen, huma wkoll jinhakmu mill-ansjeta u t-thassib dwar
il-futur ta’ din il-persuna ghaziza ghalihom.

Fejn hemm persuna marida, il-familja kollha tkun mghaffga fil-morsa tal-mard. Hija
sitwazzjoni wieghra meta tkun taf li x-xjenza medika tkun gatghet galbha minn xi hadd li
huwa demmek u lahmek. Nisthajjel li tkun tara d-dell tal-mewt wara kull kantunira.

F’familja ohra osservajt li waqt li z-zewgt ulied li ghadhom zghar kienu medhijin jilaghbu, il-
missier kellu harsa miksura ghax ftit xhur ilu martu ghamlet il-bagalja u telget. It-tfal
ghadhom ma ntebhux bil-gravita tas-sitwazzjoni; imma l-missier jaf li ma ghandux il-hila li
wahdu jaghti trobbija. Huwa konxju wkoll kemm ser ikun difficli ghalih jghix wahdu.

F’parro¢¢a minnhom, dhalt ghand koppja li ma kinux mizzewgin ghax it-tnejn kellhom fuq
spallejhom storja ta’ falliment fiz-zwieg. Hasbu li minhabba I-gaghda taghhom ma kontx ser
nidhol ghandhom! Illum dik il-mara mietet. Sabni s-sieheb taghha u stqarrli li z-zjara li kont
ghamiltilhom taffitilhom hafna mill-piz.

Dawn huma biss ftit mid-daqqiet tal-pinzell li jimlew il-kwadru tal-hajja taghna li hija tahlita
ta’ dwal u dellijiet. Dawk li ma jéedux ghat-tentazzjoni li jinghalqu f’torri tal-avorju jew fis-
sagristiji, imma jaghzlu li jimxu fit-triq, hekk kif jibdew imiddu l-passi malajr jintebhu li
madwarna hemm veduta li ssahhar imma hemm ukoll xeni ta’ tbatija tremenda — fostna u
maghna hemm hegga biex nghozzu u nkattru t-tajjeb li ghandna, imma hemm ukoll il-gwaj li
kapaci jnizzel lill-bniedem gharkupptejh. F’¢irkustanzi simili, nahseb li bhali hafna ohrajn
jaghmlu I-stess mistogsija li jistagsi 1-Kohelet: “Xi gligh ghandu I-bniedem mit-tahbit tieghu
kollu?” (1:2).

F’dan il-kuntest soc¢jali ma rridux naqtghu qalbna. Kif jikteb il-hassieb Franc¢iz Emmanuel
Mounier, “il-qtigh il-qalb u 1-biza’ mill-gejjieni fihom infushom huma diga ghamliet ta’
mard... Li wiehed jaccetta jew jirrifjuta t-tama, ikun ifisser li qed jaccetta jew jirrifjuta li
jkun bniedem”. Ghalhekk dak kollu li jgawwilna t-tama rridu nohorguh fid-dieher, anki jekk
nafu li xi drabi dak li nistghu nserrhu fuqu jaghtina tamiet limitati. Madwarna hemm hafna
tajjeb, specjalment fiz-zghazagh, u meta nintebhu bih, jaf ikun rizorsa ta’ energija pozittiva.
Ma ghandna nahlu ebda sulfarin li nistghu nqabbduh biex inkec¢¢u d-dlam.

Lil dawk li ghandhom il-ftila tat-tama taghhom qieghda tnin jew forsi wkoll mitfija,
infakkarhom li llum il-komunita Kattolika qed taghti bidu ghaz-zmien tal-Avvent — zmien li



jista’ jgabbad fina t-tama. Ma nistaghgibx li mhux kulhadd jaf li I-Avvent huwa skola fejn il-
bniedem jigi stimulat biex ikattar it-tama tieghu. Mhux ged nirreferi ghat-tama rhisa li nixtru
mill-vetrini tal-hwienet jew minn stabbilimenti kummercjali; imma I-Avvent ilaggaghna ma’
Gesu Kristu u ghalhekk jghinna nigu wic¢ imb’wic¢¢ mat-tama li ghandu Alla, li mhux biss
gatt ma jaqta’ galbu mill-bniedem (anki jekk il-bniedem jaf jagta’ jiesu minnu), imma ghandu
l-kuragg li dejjem isib modi godda kif jikkomunika maghna I-bnedmin. Alla jibga’ jittama li
meta jhabbtilna fuq il-bieb, ahna nifthulu biex jidhol jogghod maghna u jkun 1-Ghimmanu-El,
“Alla maghna”. Alla jhabbat fuq kull “bieb”. Mhux ser jagbez ebda bieb. Ma hemm ebda
sitwazzjoni umana li Alla sejjer jiskarta.

Nistagsu lil min huwa mgarrab biex ikollna idea ta’ xi ssarraf il-prezenza tieghu maghna.
Hija prezenza li ddewwaqna l-imhabba, il-hlewwa, it-tjubija ta’ Alla; fuq kollox hija prezenza
li meta nhossuna wahidna, toffrilna kenn u kumpanija. Hija prezenza li lil min ikun tilef kull
tama, tghinu jerga’ jibda jsib sens f’hajtu.

Meta fl-ewwel Milied Alla baghat lil Ibnu fid-dinja, nisthajlu li baghat fostna 1-kebbies tal-
fanali, biex ningeda bit-titlu ta’ poezija sabiha ta’ Anton Buttigieg, il-poeta tan-natura.
Nisthajjel li ahna l-bnedmin, minghajr eccezzjoni, ghandna qalb li mhux lakemm tkun
sodisfatta ghal kollox, ghax dejjem jonqosna xi haga. Dan I-“inkwiet” jew nuqgas ta’ serhan
il-mohh joktor meta jaghfsu fugna problemi ta’ sahha dghajfa, relazzjonijiet imxellfa, pizijiet
finanzjarji, falliment morali u spiritwali, u iktar. F’waqtiet iebsin bhal dawn, il-poeta
Ghawdxi Anton Buttigieg ma jitlifx it-tama, tant li jikteb li “kull filghaxija, kif mal-ghabex
tnin u tmut sahhet il-jum, jigi Majsi bis-sellum u jixghel taht it-tieqa fanal ckejken li tal-lejl
itaffi d-diga”.

Ma nafx min kien Majsi; imma zgur li jixbah lil Kristu li meta d-dalma dallmet qalb il-
bniedem, gabad is-sellum u nizel mis-sema u xeghel taht it-tieqa ta’ kull wiehed minna fanal
ckejken li tal-lejl itaffi d-diga. Ghandi xewqa kbira li matul dan 1-Avvent, int li qed taqra,
tiltaga’ ma’ Majsi, il-kebbies tal-fanali... u li inti bhal Kristu wkoll tkebbes it-tama fl-ohrajn.



